
шурои диссертатсионии бИ.КОА-020-и назди 

Донишгоҳи миллии Тоҷикистон
барои дарёфти дараҷаи илмии доктори фалсафа (РЬИ) - 

доктор аз рӯйи ихтисос

Парвандаи аттестатсионии №
Қарори шурои диссертатсионӣ аз 23.02.2023, № 29

Барои сазовор донистани Мерганзода Манучеҳри Бекназар, шаҳрванди 
Ҷумҳурии Тоҷикистон ба дараҷаи илмии доктори фалсафа (РЫЭ) - доктор аз 
рӯйи ихтисос.

Диссертатсияи Мерганзода Манучеҳри Бекназар дар мавзуи «Поэтикаи 
осори ғиноии Адиб Собири Тирмизӣ» барои дарёфти дараҷаи илмии доктори 
фалсафа (РЫЭ) - доктор аз рӯйи ихтисоси 6П020500 - Филология (6П020501
- Адабиёти тоҷик) дар ҷаласаи шурои диссертатсионии 6П.КОА-020-И назди 
Донишгоҳи миллии Тоҷикистон (734025, шаҳри Душанбе, хиёбони Рӯдакӣ, 
17; фармоиши Комиссияи олии аттестатсионии назди Президенти Ҷумҳурии 
Тоҷикистон аз 7-уми январи соли 2022, таҳти № 23) 15-уми декабри соли 
2022, суратмаҷлиси № 19 ба ҳимоя қабул гардидааст.

Довталаби дараҷаи илмӣ Мерганзода Манучеҳри Бекназар 7-уми июли 
соли 1991 дар Ҷумҳурии Тоҷикистон таваллуд шудааст. Соли 2013 факултети 
филологияи тоҷики Донишгоҳи давлатии омӯзгории Тоҷикистон ба номи 
Садриддин Айниро аз рӯйи ихтисоси забон ва адабиёти тоҷик хатм 
намудааст. Аз соли 2021 то ин замон ба ҳайси лаборант ва ассистенти 
кафедраи назария ва таърихи адабиёти факултети филологияи тоҷики 
Донишгоҳи давлатии омӯзгории Тоҷикистон ба номи Садриддин Айнӣ 
фаъолият дорад. Аз соли 2016 ба ҳайси докторанти фалсафа (РЫЭ)-и 
кафедраи назария ва таърихи адабиёти муассисаи мазкур ба пажуҳиши илмӣ 
машғул аст.

Диссертатсия дар кафедраи назария ва таърихи адабиёти Донишгоҳи 
давлатии омӯзгории Тоҷикистон ба номи Садриддин Айнӣ иҷро шудааст.

Роҳбари илмӣ: номзади илми филология, дотсенти кафедраи назария 
ва таърихи адабиёти Донишгоҳи давлатии омӯзгории Тоҷикистон ба номи 
Садриддин Айнӣ Саидов Саидраҳмон.

Муқарризони расмӣ: Нуров Нуралӣ Норович - доктори илми 
филология, директори институти илмӣ-тадқиқотии илмҳои ҷомеашиносии 
Муассисаи давлатии таълимии «Донишгоҳи давлатии Хуҷанд ба номи 
академик Бобоҷон Ғафуров» ва Муҳаммадиев Шамсиддин Муродович - 
номзади илми филология, ходими пешбари илмии шуъбаи таърихи адабиёти 
Институти забон ва адабиёти ба номи Абуабдуллоҳи Рӯдакии Академияи 
миллии илмҳои Тоҷикистон ба диссертатсия тақризи мусбат пешниҳод 
намудаанд.

Муассисаи пешбар: Донишгоҳи байналмилалии забонҳои Тоҷикистон 
ба номи Сотим Улуғзода дар тақризи мусбати худ, ки аз ҷониби раиси ҷаласа
- мудири кафедраи назария ва таърихи адабиёти факултети филология, 

номзади илми филология, дотсент Шамсов Н.С., эксперт - номзади илми 
филология, дотсенти кафедраи мазкур Раҳимова М.И., котиби илмии ҷаласа - 
номзади илми филология, дотсент Боев Ш.Э. ва имзою муҳри ректори 
муассиса, доктори илми филология, профессор Гулназарзода Ж. Б. пешниҳод 
шудааст, қайд намудааст, ки диссертатсияи Мерганзода Манучеҳри Бекназар 
дар мавзуи «Поэтикаи осори ғиноии Адиб Собири Тирмизӣ» ба талаботи 
бандҳои 31-37-и Тартиби додани дараҷаҳои илмӣ, ки бо Қарори Ҳукумати 
Ҷумхурии Тоҷикистон аз 30-юми июни соли 2021, таҳти № 267 тасдиқ шудааст, 
мувофиқ буда, муаллифи он ба дараҷаи илмии доктори фалсафа (РБЭ) - доктор 
аз рӯйи ихтисоси 6Н020500 - Филология (60020501 - Адабиёти тоҷик) 
сазовор мебошад.

Муқарризон ва муассисаи пешбар бо назардошти муқаррароти бандҳои 
67-70 ва 74-75-и Тартиби додани дараҷаҳои илмӣ, ки бо Қарори Ҳукумати 
Ҷумҳурии Тоҷикистон аз 30-юми июни соли 2021, таҳти №267 тасдиқ шудааст, 
интихоб ва таъйин гардидаанд. Интихоби муқарризони расмӣ ва муассисаи 
пешбар ба он асоснок мегардад, ки онҳо мутахассисони бевоситаи соҳаи 
адабиётшиносӣ буда, дар корҳои илмию таҳқиқотӣ фаъолона иштирок 
менамоянд ва дар ин самт асару мақолаҳое таълиф кардаанд, ки мазмуну 
муҳтавои онҳо ба мавзуи диссертатсияи мазкур иртибот дорад.

Довталаби дараҷаи илмӣ доир ба мавзуи диссертатсия 8 мақолаи илмӣ 
таълиф намудааст, ки аз ин номгӯй 6 мақола дар маҷаллаҳои тақризшавандаи 
Комиссияи олии аттестатсионии назди Президенти Ҷумҳурии Тоҷикистон ба 
нашр расидааст. Маводи интишоргардида нуктаҳои асосӣ, натиҷаҳо ва 
мазмуни диссертатсияро инъикос намуда, саҳми шахсии муаллифро собит 
менамоянд.

I. Таълифоти муаллиф дар маҷаллаҳои илмии тақризшавандаи 
Комиссияи олии аттестатсионии назди Президенти Ҷумҳурии 

Тоҷикистон:
[1-М]. Мерганзода, М.Б. Санъати ташбеҳ дар ашъори Адиб Собири Тирмизӣ / 

М.Б. Мерганзода // Паёми Донишгоҳи миллии Тоҷикистон. Бахши 
илмҳои филологӣ. - Душанбе, 2017. -№ 4/6. - С. 195-198.

[2-М]. Мерганзода, М.Б. Авзони қасоиди Адиб Собири Тирмизӣ / М.Б. 
Мерганзода // Паёми Донишгоҳи омӯзгорӣ. - Душанбе, 2019. - № 3. - С. 
129-137.

[3-М]. Мерганзода, М.Б. Қофия ва анвои он дар осори ғиноии Адиб Собири 
Тирмизӣ / М.Б. Мерганзода // Паёми Донишгоҳи миллии Тоҷикистон. 
Бахши илмҳои филологӣ. - Душанбе, 2020. - № 1. - С. 83-89.

[4-М]. Мерганзода, М. Б. Мавқеи радиф дар осори ғиноии Адиб Собири 
Тирмизӣ / М.Б. Мерганзода // Паёми Донишгоҳи миллии Тоҷикистон. 
Бахши илмҳои филологӣ. - Душанбе, 2021. -№ 1. - С. 127-135.

[5-М]. Мерганзода, М. Б. Таҳқиқи мамдуҳони қасоиди Адиб Собири Тирмизӣ 
/ М.Б. Мерганзода // Паёми Донишгоҳи миллии Тоҷикистон. Бахши 
илмҳои филологӣ. - Душанбе, 2022. - № 5. - С. 259-265.

[6-М]. Саидов, С., Мерганзода, М.Б. Бадеияти қасидаҳои Адиб Собири 
Тирмизӣ / С. Саидов, М.Б. Мерганзода // Суханшиносӣ. - Душанбе, 
2022.-№3.-С. 155-166.
II. Мақолаҳои муаллиф дар маҷмуаҳо ва нашрияҳои дигари илмй:

[7-М]. Мерганзода, М.Б. Забон ва сабки баёни Адиб Собири Тирмизӣ / М.Б. 
Мерганзода // Ҷустуҷӯҳои илмӣ. Бахши III - Масъалаҳои адабиётшиносӣ 
(Маводи конференсияи илмию амалии ҷумҳуриявӣ бахшида ба 90- 
солагии шоирони халқии Тоҷикистон Муъмин Қаноат ва Убайд Раҷаб). - 
Душанбе: ДДОТ ба номи С. Айнӣ, 2022. -№ 1. - С. 181-183.

[8-М]. Мерганзода, М.Б. Мавқеи санъати илтизом дар қасоиди Адиб Собири 
Тирмизй / М.Б. Мерганзода // Ҷустуҷӯҳои илмӣ. Бахши III - Масъалаҳои 
адабиётшиносӣ (Маводи конференсияи илмию амалии ҷумҳуриявӣ 
бахшида ба 90-солагии шоирони халқии Тоҷикистон Муъмин Қаноат ва 
Убайд Раҷаб). - Душанбе: ДДОТ ба номи С. Айнӣ, 2022. - № 1. - С. 184- 
186.

Ба автореферати диссертатсия аз муассиса ва муҳаққиқони зерин 
тақризҳо ба шурои диссертатсионй ворид шудаанд:

1. Тақризи доктори илми филология, профессори кафедраи адабиёти 
тоҷики Муассисаи давлатии таълимии «Донишгоҳи давлатии Бохтар ба номи 
Носири Хусрав» Тағаймуродов Рустам мусбат буда, дар он эроду 
пешниҳодҳои зерин манзур шудаанд:

1. Дар муқаддимаи автореферати диссертатсия зикри номи баъзе аз 
муҳаққиқони поэтикаи шеъри форсӣ-тоҷикӣ сарфи назар шуда бошад ҳам, 
дар идома исми бархе муҳаққиқон ғалат омадааст, бахусус ба ҷои Муҷтабо 
Минуйӣ - Муҷтабо Минавӣ омадааст.

2. Ҳарчанд мавзуи меҳварии диссертатсия «Поэтикаи осори ғиноии 
Адиб Собири Тирмизӣ» бошад ҳам, танҳо як боби он (боби савум) ба ин 
мавзуъ бахшида шудааст. Бинобар ин иллат, диссертант имкон пайдо 
накардааст, ки ба пажуҳиши ҳамаҷонибаи масоили мусиқоии шеъри шоир ба 
таври шоиста даст занад.

3. Дар матни диссертатсия баъзе ғалатҳои китобат ва имлоӣ ба 
мушоҳида мерасанд, ки ислоҳи онҳо сифати корро меафзояд.

2. Тақризи доктори илми филология, директори Институти илмҳои 
гуманитарии ба номи академик Б. Искандарови Академияи миллии илмҳои 
Тоҷикистон Қаландариён Ҳоким Сафар низ мусбат буда, дар он эроду 
пешниҳодҳои зерин оварда шудаанд:

1. Дар матни автореферат дар ду шакл ва баъзан барғалат зикр 
намудани номи муаллифони сарчашмаҳои илмию адабӣ: Парвиз Нотили 
Хонларӣ (саҳ. 5), (саҳ. 14), Парвизи Нотили Хонларӣ (саҳ. 16), Муҳаммад 
Алии Носеҳ (саҳ. 1, 4, 6, 7, 12), Муҳаммад Алӣ Носеҳ (саҳ. 12), Шамси Қайси 
Розӣ (саҳ. 19), Муҳаммад Шамси Қайси Розӣ (саҳ. 12) манзур шудааст.

2. Дар ҷараёни таҳқиқот ба дастхатҳои ашъори Адиб Собири Тирмизӣ 
таваҷҷуҳ нашудааст.

3. Хатоҳои имлоӣ, услубӣ ва китобат дар баъзе саҳифаҳои автореферат 
маълум гардид, ки ислоҳи онҳо кори ояндаи диссертант хоҳад буд.

3. Дар тақризи номзади илми филология, дотсенти кафедраи забони 
тоҷикӣ ва ҳуҷҷатнигории Академияи идоракунии давлатии назди Президенти 
Ҷумҳурии Тоҷикистон Шарипов Шариф Раҳмонович дастовардҳои 
довталаб ва аҳаммияти назарию амалии таҳқиқ таъкид гардида, ба 
автореферат ду эрод гирифта шудааст:

1. Дар муқаддимаи диссертатсия мубрамии мавзуи таҳқиқ ба таври 
умумӣ баён шудааст, ки он бояд мушаххастар ифода меёфт.

2. Дар сарчашмаҳои таҳқиқ қариб ягон нусхаи хаттии девони Адиб 
Собири Тирмизӣ зикр нашудааст. Диссертант танҳо ба нусхаҳои чопии 
девони шоир такя кардааст.

Шурои диссертатсионӣ қайд менамояд, ки дар асоси иҷро кардани 
таҳқиқи илмӣ:

- докторанти фалсафа (РЫЭ) Мерганзода Манучеҳри Бекназар бо такя ба 
афкори тазкиранависон ва муҳаққиқони русу аврупоӣ, тоҷику эронӣ бо 
методҳои маъмули илмӣ-таҳқиқӣ ба пажуҳиши масоили поэтикии осори 
ғиноии Адиб Собири Тирмизӣ, аз ҷумла баҳру авзон, қофияву радиф, 
забон ва сабки баён, санъатҳои бадеӣ, мамдуҳон, сохту устухонбандӣ, 
таркиби жанрии девон, «Рисолаи аруз», ҳунар, ибтикороту навоварии 
шоир дар мисоли жанрҳои қасида, ғазал, қитъа, таркиббанд ва рубоӣ 
пардохта, кори илмии аз нигоҳи адабиётшиносӣ мубраму арзишмандро 
ба анҷом расонидааст;

- таҳқиқи диссертатсионӣ дар асоси маъхазҳои адабиву таърихӣ, бахусус 
осори ғиноии Адиб Собири Тирмизӣ бо диди интиқодӣ сурат гирифта, 
масоили баҳсноки ҷараёни зиндагӣ, фаъолият, вазъияти сиёсиву 
иҷтимоӣ ва илмиву фарҳангии замони адиб бар пояи назария ва 
равишҳои таҳқиқии муосир асоснок карда шудаанд;

- дар заминаи нашрҳои муосири девони шоир абёти боқимонда, таркиби 
жанрӣ ва ашъори мансуб ба Адиб Собири Тирмизӣ ва Рашиди Ватвоту 
Сайфи Исфарангӣ баррасию муқоиса гардида, миқдори абёт, таркиби 
жанрии девонҳо ва мансубияти ашъори байни шоирон радду бадал 
шуда, бо далелҳои муътамад муайян шудааст;

- 137 қасидаи Адиб Собири Тирмизӣ аз нигоҳи сохтори композитсионӣ ва 
аз нигоҳи муҳтаво мавриди таҳқиқу пажуҳиш қарор гирифта, теъдоди 
қасоиди комилу (пурра) муқтазаб (нопурра), мадҳӣ, ахлоқӣ ва 
шарҳиҳолии шоир муайян ва тасниф шудаанд;

- «Рисолаи аруз»-и мансуб ба Адиб Собири Тирмизӣ ва Рашиди Ватвот 
дар асоси шаҳодати ашъори шоир, афкори тазкиранависон, 
донишмандони эронӣ, бавижа Муҷтабо Минӯӣ ва Парвиз Нотили 
Хонларӣ таҳқиқу баррасӣ гардида, ба Адиб Собир тааллуқ доштани он 
муайян гардидааст;

- баҳру авзони осори ғиноии шоир дар мисоли қасида, таркиббанд, ғазал, 
қитъа ва рубоӣ мавриди пажуҳиш қарор гирифта, ҳунару ибдоот ва 
ибтикороти Адиб Собири Тирмизӣ дар баҳру авзони жанрҳои адабии 

мазкур муайян гардида, теъдоди онҳо тавассути ҷадвалҳои ҷудогона 
нишон дода шудаанд;

- қбфия ва анвои он дар жанрҳои адабӣ, аз ҷумла қасида, таркиббанд, 
ғазал, қитъа ва рубоӣ таҳқиқ гардида, дар ин замина ҳунар, навоварӣ ва 
ибтикороти Адиб Собири Тирмизӣ муайян шудааст;

- радиф ва анвои он дар мисоли жанрҳои қасида, таркиббанд, ғазал, қитъа 
ва рубоӣ таҳлилу таҳқиқ шуда, муқоисаи истифодаи радиф дар 
қасидаҳои шоирони ахди Ғазнавӣ ва Салҷуқӣ сурат гирифта, ибдооту 
навоварӣ, ибтикороти шоирони асрҳои Х1-ХП, махсусан Адиб Собири 
Тирмизӣ дар таҳаввули радиф мушаххас гардидааст;

- масъалаи забон ва сабки баёни Адиб Собири Тирмизӣ дар асоси 
андешаҳои муҳаққиқони классику муосир мавриди пажуҳиш қарор 
гирифта, вижагӣ ва мухтассоти забониву сабкии ашъори шоир муайян 
шудааст;

- бадеияти ашъори Адиб Собири Тирмизӣ пажуҳишу баррасй шуда, 
нақш, ҳунару маҳорат ва истеъдоди фитрии ӯ дар истифодаи санъатҳои 
бадеӣ баррасй шудааст.
Аҳаммияти назарии таҳқиқ дар он зоҳир мешавад, ки маводи 

диссертатсия ва дастовардҳои илмии таҳқиқро дар баррасӣ ва омӯхтани 
поэтикаи осори ғиноии Адиб Собири Тирмизӣ ҳамчун сарчашмаи 
боэътимоди илмӣ метавон мавриди истифода қарор дод. Натиҷаҳои таҳқиқ 
роҳи густурда ва бознигарии рӯзгору осори Адиб Собири Тирмизӣ, бавижа 
баҳо додан ба ҳунари шоирии ӯро боз мекунад.

Дар ҷараёни таҳлилу баррасии мавзуъ дастовардҳои илмии 
донишмандон ва муҳаққиқони таърихи адабиёти форсии тоҷикӣ ва назарияи 
он - В.В. Бартолд, А.Е. Кримский, Е.Э. Бертелс, И.С. Брагинский, Э. Браун, 
Я. Рипка, Ҳ. Эте, С. Айнӣ, X. Мирзозода, А. Абдуллоев, С. Саъдиев, М. 
Шаҳристонӣ, С. Нафисӣ, Б. Фурӯзонфар, 3. Сафо, М. Минуӣ, А. Қавим, 
А.Яламаҳо, М.А. Носеҳ ва дигарон истифода шудаанд.

Таҳқиқи диссертатсионӣ бар пояи методҳои муқоисавӣ-таърихӣ, 
таҳлили назарӣ ва амалӣ, таҳлили оморӣ, муқоисавӣ-таҳлилӣ, муқоисавӣ- 
татбиқӣ анҷом дода шуда, дар мавридҳои зарурӣ аз методҳои шарҳу тавзеҳ ва 
матншиносии осори адабӣ низ истифода шудааст.

Аҳаммияти натиҷаҳои бадастовардаи довталаб барои дарёфти 
дараҷаи илмӣ дар амалия чунин тасдиқ карда мешавад, ки маводи 
диссертатсия, натиҷаҳои таҳқиқ, хулосаҳо ва бозёфтҳои илмии онро метавон 
ҳангоми таҳия ва таълифи бахшҳое аз китобҳои дарсии таърихи адабиёти 
форсии тоҷикӣ, нақди адабӣ, назарияи адабиёт, назмшиносӣ, сабкшиносӣ, 
каломи бадеъ, таълифи диссертатсияҳои номзадӣ, рисолаҳои магистрӣ ва 
корҳои хатм истифода намуд.

Баррасии эътимоднокии натиҷаҳои таҳқиқ нишон доданд, ки 
масъалаҳои дар диссертатсия таҳқиқёфта бо далелу бурҳонҳо ва 
муҳокимаҳои қиёсию хулосабарориҳои илмӣ баррасӣ шуда, бо нуктаҳои 
мушаххаси методологӣ, маводи гуногуни таҳлилӣ бо сохтор, мақсаду 
вазифаи пажуҳиш мувофиқ буда, барои таҳқиқи комили поэтикаи осори 

ғиноии Адиб Собири Тирмизӣ сабаб гардидааст. Хулоса ва тавсияҳо дар 
асоси таҳлили илмии натиҷаҳои таҳқиқи назарӣ пешниҳод гардидаанд.

Саҳми шахсии довталаби дараҷаи илмиро ҷанбаҳои назарию амалӣ, 
дидгоҳи илмӣ, дараҷаи шинохти илмӣ ва баррасии масъалаҳо, натиҷагирӣ ва 
хулосабарориҳои илмӣ, нуктаҳои асосии ба ҳимоя пешниҳодшаванда ва 
ғайра дар таҳқиқи мавзуи мавриди назар ифода менамояд.

Илова бар ин, саҳми шахсии диссертант боз дар он зоҳир мешавад, ки ӯ 
бори аввал масоили поэтикии ашъори ғиноии Адиб Собири Тирмизӣ, аз 
ҷумла баҳру авзон, қофияву радиф, забон ва сабки баён, санъатҳои бадеӣ, 
мамдуҳон, сохту устухонбандӣ, таркиби жанрии девон, «Рисолаи аруз», 
ҳунар, ибтикороту навоварии шоирро дар мисоли қасида, ғазал, қитъа, 
таркиббанд ва рубоиёти ӯ мавриди пажуҳиши монографӣ қарор додааст.

Нашри мақолаҳои алоҳида, маърузаю гузоришҳои илмӣ дар робита ба 
мавзуи диссертатсия низ бозгӯкунандаи саҳми диссертант дар таҳқиқи 
мавзуи таҳқиқӣ мебошад.

Дар ҷаласаи шурои диссертатсионии 6В.КОА-020-И назди Донишгоҳи 
миллии Тоҷикистон аз 23 феврали соли 2023 дар бораи сазовор донистани 
Мерганзода Манучеҳри Бекназар ба дараҷаи илмии доктори фалсафа (РЫЭ) - 
доктор аз рӯйи ихтисоси 60020500 - Филология (60020501 - Адабиёти 
тоҷик) қарор қабул карда шуд.

Ҳангоми гузаронидани овоздиҳии пинҳонӣ дар шурои диссертатсионӣ 
13 нафар, аз ҷумла 5 нафар докторони илм аз рӯйи ихтисоси 60020501 - 
Адабиёти тоҷик иштирок доштанд.

Дар овоздиҳӣ 13 нафар иштирок намуд. Аз 15 нафар аъзои ба ҳайати 
шурои диссертатсионӣ шомилбуда овоз доданд: тарафдор - 13 нафар, 
муқобил - нест, бетараф - нест, бюллетенҳои беэътибор - нест.

Раиси шурои диссертг 
доктори илми филоло

Котиби илмии шурои 
доктори илми филоло Сироҷиддини Эмомали

Мақсудов Бадриддин

23.02.2023

